
 Lestu þessar notkunarleiðbeiningar vandlega (IFU) – hér eftir nefndar „leiðbeiningar“’ – áður en þú notar búnaðinn. 

 
Þessar leiðbeiningar eru veittar af „NTOC medische techniek B.V.“ hér eftir nefnt „NTOC“, og dótturfyrirtækjum þess og öðrum hlutdeildarfélögum. NTOC hannar og framleiðir hylki (með 

festingu) til að auðvelda afmengun, sæfingu og flutning á endurvinnanlegum búnaði (innan heilbrigðisstofnunar). Þessi hylki eru kölluð „NTOC hylki“ eða til styttingar „hylki“.  
 
Tilgangur þessara leiðbeininga: 

- að lýsa þeim íhlutum sem hylkið samanstendur af, og hvernig hægt er að nota þá með búnaðinum í hylkinu; 
- að gefa út leiðbeiningar fyrir meðhöndlun og endurvinnslu á hylkinu; 

- að gefa út leiðbeiningar fyrir skoðun og viðhald til að skera úr um hvenær hylki og/eða íhlutur hefur náð lokum síns endingartíma og kominn er tími á skipti. 
 

Ætlaður tilgangurhylkisins:  

- að auðvelda endurvinnslu búnaðar í hylkinu með því að festa búnaðinn eins vel og hægt er með sem minnstri snertingu; 
- að vernda búnaðinn í hylkinu gegn skemmdum sem geta átt sér stað við endurvinnslu, flutning og geymslu innan heilbrigðisstofnunarinnar; 

- að gefa skýra yfirsýn yfir búnaðinn í hylkinu. 
 

Einkenni: 
- Hylkin eru opin þannig að auðvelt sé að hreinsa þau og gufa komist í gegnum þau og þau eru framleidd úr ryðfríu stáli og/eða fjölliðuefnum. 
- Hylkin eru fylgihlutir fyrir búnaðinn í hylkinu, eins og skurðlæknaáhöld og/eða ísetningar, sem í þessum leiðbeiningum eru kallaðar „búnaður“. 

- Uppsetning hylkjanna getur samanstaðið af hylki sem er mögulega með fleiri fjarlægjanlegum hylkjum og/eða íhlutum sem saman geta myndað eitt sett. 
- Hylkin og íhlutirnir eru fáanleg í mismunandi stærðum og gerðum, sem hver um sig eru af mismunandi lögun. 

- Hægt er að markaðssetja hylkin og íhlutina með festingu sem sett eða sem stakar einingar. Þau teljast vera fylgihlutir við búnaðinn í hylkinu og skulu bera merkinguna: „NTOC cassette“, 
annað heiti er „tækishylki“. 

 

 Skilgreiningar: 
- Uppsetning hylkis: hylki sem inniheldur íhluti, ef við á, sérstaklega hannað fyrir tiltekinn (samsetningu) búnað af ákveðinni gerð og framleiðanda. Uppsetning hylkis telst vera afbrigði 

hylkjaflokksins. 
- Íhlutur: íhlutur sem inniheldur innlegg, skrúfugrind, lok og hliðarkörfu.  

- Festing: klemman eða snertipunkturinn sem heldur búnaðinum í hylkinu.  
- Endurvinnsla: ferli sem framkvæmt er á notuðu tæki til að leyfa örugga endurnýtingu, þar á meðal hreinsun, sótthreinsun, sæfingu og álíka aðgerðir, þar á meðal prófun og endurheimt á 

tæknilegu og virknitengdu öryggi búnaðarins. Þegar vísað er til hreinsunar- og sótthreinsunarferla í þessum leiðbeiningum er talað um „afmengunarferli“. 

- Lágmarkssnertingarkerfi (MCC): festing búnaðarins í hylkinu með lágmarksfjölda snertipunkta.  
 

Afmörkun 
- Hvað varðar endurvinnslu búnaðarins, annars en hylkisins og meðfylgjandi íhluta, eru það leiðbeiningarnar frá framleiðanda búnaðarins í hylkinu sem gilda.  
- Þessar leiðbeiningar lýsa aðgerðunum sem verður að grípa til fyrir endurvinnslu hylkisins og búnaðarins sem settur er og/eða festur í hylkið. Leiðbeiningarnar fyrir þetta hylki og/eða 

íhlutina tengjast aðeins snertingu/samverkan NTOC cassette við snertipunktinn við ytra byrði búnaðarins í hylkinu. 
- Hylkin og/eða íhlutirnir henta fyrir flutning innan heilbrigðisstofnunarinnar (til dæmis flutning milli skurðstofu og sæfingardeildar).  

- Notendur eru til þar til bærir starfsmenn eins og starfsfólk skurðstofunnar og/eða sæfingardeildar sem gera má ráð fyrir að hafi grunnþekkingu á meðhöndlun búnaðarins í hylkinu. Þeir 
skulu þjálfaðir í stefnum og verklagi sjúkrahússins samkvæmt núgildandi leiðbeiningum og stöðlum. 

 
Leiðbeiningar geta breyst. Ávallt má finna nýjustu útgáfuna af þessum leiðbeiningum á netinu (í gegnum vefsvæði NTOC) og þær má senda með tölvupósti og/eða póstþjónustu gjaldfrjálst, 
samkvæmt beiðni. Komi upp einhver vafi um merkingu eða þýðingu texta þessara leiðbeininga, er það enski textinn sem gildir. 

 Tekið í notkun 

- Áður en byrjað er að nota í fyrsta sinn, skal fjarlægja allar upprunalegar umbúðir eins og hlífðarefni, poka, frauðplast og pappa.  
- Ef handföng eru til staðar verður að leggja þau varlega saman til að koma í veg fyrir skemmdir á meðan á flutningi innanhúss stendur. Þegar skipt er um handföng, verður að gæta að 

öllum íhlutumhylkisins og búnaði (ásamt meðfylgjandi slöngum) í hylkinu.  
- Hylkin eru EKKI SÆFÐ við afhendingu. NTOC cassettes eru endurvinnanleg. Afmengun og sæfing verður að fara fram áður en notkun er hafin.  

 

Eftir notkun 
- Eftir notkun skal eftir fremsta megni fjarlægja alla sjáanlega mengun eða leifar eftir skurðaðgerðir með rökum eða rykfríum klút.  

- Tíminn sem líður milli mengunar vegna leifa eftir skurðaðgerð og endurvinnslu hefur neikvæð áhrif á árangur endurvinnslunnar. Enn fremur geta langtímaváhrif mengunar orsakað 
tæringu. Mælt er með að endurvinnsla á hylkinu þar á meðal íhlutunum og búnaðinum í hylkinu fari fram eins fljótt og auðið er eftir notkun á skurðstofunni. 
 

Endurvinnsla búnaðarins í hylkinu 
- Búnaður skal endurunninn samkvæmt leiðbeiningum sem gefnar er út af framleiðanda búnaðarins. 

- Búnaður sem hægt er að taka í sundur skal tekinn í sundur samkvæmt leiðbeiningum frá framleiðanda, áður en endurvinnsla fer fram.  
- Eftir afmengunarferlið skal búnaðurinn sem tekinn var í sundur settur saman á ný og settur á réttan stað í hylkinu. Íhlutir skulu einnig geymdir á tilætluðum geymslustað.  

  Handvirk forhreinsun 

 

Almennar athugasemdir 
- Ekki er mælt með að handhreinsa hylkið og meðfylgjandi íhluti eingöngu. Sjálfvirk afmengun mun skila betri og áreiðanlegri árangri. Ef hylkið og/eða íhlutirnir eru eingöngu 

handhreinsaðir, verður heilbrigðisstofnunin að tryggja að handvirk hreinsun skili sama árangri og hin fullgilda vélræna hreinsun.  
- Ef handhreinsun er ferlastig í staðlaðri aðgerðaröð heilbrigðisstofnunarinnar, verður að fjarlægja búnaðinn úr hylkinu og/eða íhlutina og hreinsa þau sérstaklega samkvæmt 

leiðbeiningunum frá framleiðandanum. Forhreinsa má mjög menguð hylki handvirkt (án tækjanna) samkvæmt vinnsluaðferðinni sem lýst er að neðan. 
  
Vinnsluaðferð 

- Rennbleytið mjög mengaða hluta hylkisins og/eða íhluti fyrir hreinsun, eða skolið þá til að losa þornaða mengunarvalda og/eða leifar eftir skurðaðgerð.  
- Fjarlægið alla stóra mengunarvalda og/eða leifar eftir skurðaðgerð með mjúkum bursta og/eða kranavatnsbunu.  

- Gætið sérstaklega að því að fjarlægja alla mengunarvalda og/eða leifar eftir skurðaðgerð af öllum hlutum hylkisins og/eða íhlutum sem erfitt er að ná til, eins og hjörum, læsingum og 
brúnum. Virkið alla hreyfanlega hluta á meðan á hreinsun stendur.  

- Skoðið hylkin, íhlutina og búnaðinn til að ganga úr skugga um að allt sé hreint. Endurtakið hreinsun og skoðið aftur þar til engir mengunarvaldar og/eða leifar eftir skurðaðgerð eru 

sjáanlegar.  
- Kaffæra má hylkin og/eða íhlutina í heitu kranavatni og það má hreinsa þau í úthljóðshreinsikerfi. NTOC hefur ekki staðfest skilvirkni hreinsunar í úthljóðsbaði. 

Ef notast er við úthljóðsbað, er ráðlagt að fylgja leiðbeiningum frá framleiðanda úthljóðskerfisins með tilliti til réttrar hreinsunarlausnar fyrir úthljóðsbúnað.  
 
Sjálfvirk (vélknúin) hreinsun og hitasótthreinsun 

 
Almennt 

- Afmengið hylkið og/eða íhlutina, óháð því hvort þeir hafi verið notaðir eða hafi komist í snertingu við blóð eða lífeðlisfræðilega saltlausn. 
- Sótthreinsitækið verður að uppfylla kröfur ISO 15883 staðalsins.  
- Leitið upplýsinga í leiðbeiningum frá framleiðendum sótthreinsitækisins og búnaðarins í hylkinu og notið sjálfvirka hreinsilotu sem fullgild er af heilbrigðisstofnuninni. 

- Mælt er með notkun á hreinsiefnum með pH-gildið 9-11 nema annað sé tilgreint af framleiðanda búnaðarins eða landslögum.  
- Klóríðjón í leifum eftir skurðaðgerðir, klóríð og joðjónir úr saltlausnum og joðtinktúrum geta leitt til (holunar) tæringar. Kranavatn getur einnig innihaldið klóríðjónir eða önnur steinefni 

sem geta skilið eftir ummerki á yfirborði ryðfría stálsins. Komist hjá þessum ummerkjum með því að nota steinefnasneytt vatn. Fjarlægið öll ummerki sem sjást með því að nota 
hreinsiefni fyrir ryðfrítt stál sem er án slípiefna.  

- Það verður að hreinsa íhluti sem hægt er að fjarlægja úr hylkinu eins og innleggið og skrúfugrindina og sótthreinsa þá, aðgreint frá hylkinu. 
- Ef það er mögulegt eða viðeigandi, skal fjarlægja lok úr hylkjunum fyrir afmengunarferlið. 
- Sjáið töfluna „Ráðlagðar færibreytur hreinsilotu afmengunar“ fyrir ráðlega tímalengd, hitastig, vatnsgæði og hreinsunar- og sótthreinsunarefni. 

 
Vinnsluaðferð 

- Ef hylkið og/eða íhlutir innihalda skolunartengingu (til dæmis holtengingu eða holstöðvun), verður að staðsetja búnaðinn réttilega „fyrir framan“ eða „í tengingu við“ skolunartenginguna. 
Ennfremur verður skolunartengingin að vera tengd við skolunarop sótthreinsitækisins, samkvæmt leiðbeiningum frá framleiðanda sótthreinsitækisins. Vélknúin hreinsun með 
skolunartengingu kemur ekki í stað leiðbeininganna eins og þær koma fyrir frá framleiðanda búnaðarins.Það er á ábyrgð heilbrigðisstofnunarinnar að tryggja að æskilegum árangri sé náð 

fyrir búnaðinn í hylkinu, með tengingu við skolunartenginguna eftir að afmengunarferlinu er lokið eins og því er lýst í leiðbeiningunum fyrir búnaðinn. 
- Búnaður skal fjarlægður úr festingunni og settur ofan á festinguna í þannig staðsetningu að hægt sé að tæma hann í afmengunarferlinu. Notandinn verður að skilja fyllilega að ekki er 

hægt að hreinsa mengaðan búnað á skilvirkan hátt þegar hann er á festingarpunktinum. 
- Ef kringumstæður gera það ómögulegt að afmenga búnaðinn Á festingunni, þannig að hann er afmengaður á meðan hann er Í festingunni, verður notandinn að tryggja að búnaðurinn sé 

sjáanlega hreinn á festingarpunktum. Öllum (for-) hreinsunarskrefum verður að hafa verið fylgt áður en sæfingarferli fer fram, samkvæmt leiðbeiningum frá framleiðanda búnaðarins. 

 
Þurrkun 

- Ef hylki og/eða íhlutir eru ekki nægilega þurr eftir afmengun, er hægt að lengja þurrkunartímann.   
- Þurrkið hylkið og/eða íhluti vandlega að innan og utan, til að koma í veg fyrir tæringu og ágalla.  

- Notið hreinan, mjúkan, rykfrían klút til að koma í veg fyrir skemmdir á yfirborðinu. 
- Gætið sérstaklega að hlutum sem erfitt er að ná til, eins og hjörum og læsingum eða svæðum þar sem raki getur safnast upp. Opnið og lokið hreyfanlegum hlutum þannig að hægt sé að 

ná til allra svæða.  

- Þurrkið alla hola hluta, eins og hol og holnálar með loftbyssu með þrýstilofti af staðfestum gæðum. 
- Sjáið töfluna „Ráðlagðar færibreytur hreinsilotu afmengunar“ fyrir ráðlegt þurrkunarhitastig og þurrkunartíma. 

 

Ráðlagðar færibreytur hreinsilotu afmengunar 

Lota Tímalengd (mínútur) Hitastig Vatnsgæði Sótthreinsunarefni 

Forhreinsun 1 mín. Kalt  Kranavatn Á ekki við 

Hreinsun Samkvæmt leiðbeiningum frá 

framleiðanda hreinsunarefnisins  

Samkvæmt leiðbeiningum frá 

framleiðanda hreinsunarefnisins  

Heitt og kalt kranavatn Alkalísk hreinsiefni samkvæmt 

leiðbeiningum frá framleiðandanum 

Skolun 1 mín.  

 

Kalt Steinefnasneytt vatn Á ekki við 

Hitasótthreinsun 5 mín. > 90 °C 

 

Steinefnasneytt vatn Á ekki við 

Þurrkun 10 mín. 110 °C Á ekki við Á ekki við 

1 Sótthreinsitækið er fullgilt samkvæmt EN ISO 15883-1 staðlinum. 

2 NTOC hefur fullgilt sæfingarferlið fyrir hylkjaflokkinn eftir stillingum fyrir verstu hugsanlegu aðstæður á grundvelli hálflotu (1,5 mín. 134 °C) í samræmi við ISO 17665-1 staðalinn (10 mínútna þurrkunartími). Gufusæfirinn var fullgildur samkvæmt EN 285 staðlinum. 
3 Sæfing með mettaðri gufu. Lágmarks fullgildur gufusæfingartími sem þarf til að ná 10-6 fullvissustigi sæfingar (SAL). 

4 PMS gögn gefa til kynna að NTOC cassette haldi áfram að starfa eftir 500 og 1000 lotur. 
 

 

Notaðar færibreytur hreinsilotu afmengunar  

Lota1 Tímalengd (mínútur) Hitastig Vatnsgæði  

 

Sótthreinsunarefni 

 

Forhreinsun 1 mín. Kalt  Kranavatn Á ekki við 

Hreinsun 5 mín. 56 °C Heitt og kalt kranavatn Dr. Weigert Neodisher MediClean Forte 

Skolun 1 mín.  

 

Kalt Steinefnasneytt vatn Á ekki við 

   Skoðun 

Hylkið og/eða íhlutirnir skulu skoðaðir fyrir hverja notkun og á milli afmengunar og sæfingar.  
- Endurtakið hreinsunarferlið ef sjáanlegir mengunarvaldar og/eða leifar eftir skurðaðgerð eru enn til staðar.  

- Gáið að skemmdum eins og tæringu (ryði, holun), dældum, aflitun, miklum rispum, skölun, aflögun og sliti. 
- Of mikið af hlutleysingarefnum eða grunnhreinsiefnum geta valdið efnafræðilegum skemmdum og/eða dofnun á leysimerkingum á ryðfríu stáli, þannig að þær verða sjónrænt eða 

vélrænt ólæsilegar. 

- Gáið að afmyndun á hliðum, botni og handföngum hylkisins, bilunum og íhlutum sem sitja ekki nægilega kyrfilega í hylkinu. 
- Gangið úr skugga um að hreyfanlegir hlutir séu þurrir og hreyfist frjálslega, skoðið hreyfingar á hjörum, tengjum og læsingum.  

- Sílikonefnið getur aflitast smávægilega vegna mikillar notkunar yfir tíma. Þetta telst eðlilegt og leiðir ekki til neinna skemmda á hylkinu eða búnaðinum í hylkinu.  
- Ef sjáanlegar skemmdir varpa einhverjum vafa á virkni hylkisins og/eða íhluta, er mælt með því að notkun á hylkinu og/eða íhlutnum sé hætt og viðkomandi fjarlægt. 
 

Viðhald 
- Ekki er þörf á sérstöku viðhaldi hylkisins og/eða íhluta. Eina undantekningin er smurning hreyfanlegra hluta (eins og loks á hjörum) ef þeir hreyfast ekki nægilega mjúklega. Til þessa skal 

nota smurefni sem hæfir einnig til smurningar á endurnotanlegum skurðlæknaáhöldum, að teknu tilliti til hvað hæfir gufusæfingu og hvað hefur lífsamrýmanleika. Eftir að smurefnið 
hefur verið borið á, skal fjarlægja allt umfram smurefni með einnota rykfríum klút. Ef smurning er hluti af sjálfvirku afmengunarlotunni, er ekki þörf á frekari smurningu. 

- Engar breytingar má gera á hylkinu á þínum vegum, en þær verður að framkvæma af NTOC. Breytingar eða viðgerðir einstaklinga sem ekki eru sérstaklega samþykktir af NTOC munu 

rýra vöruábyrgð.  

 Samsetning 
- Hylkið, íhlutir og búnaður skulu vandlega hreinsuð og þurrkuð áður en þau eru sett aftur á réttan stað í hylkinu og/eða festingu. Hægt er að fá mynd af uppsetningu hylkisins samkvæmt 

beiðni frá NTOC eða dreifingaraðilum. Eftir þetta má hefjast handa við sæfingu á umbúðum.  
- Búnaður sem tekinn er í sundur skal settur aftur saman áður en sæfing fer fram samkvæmt leiðbeiningum frá framleiðanda búnaðarins, og hann svo settur aftur í hylkið. 

- Talnamerkingar í hylkjunum og/eða íhlutum þjóna þeim tilgangi einum að gefa til kynna rétta staðsetningu á ísetningum í hylkinu og/eða íhlutum. Þessum ábendingum er ekki ætlað að 
skera úr um stærðir ísetninga og notkun á þessum ábendingum er á þína eigin ábyrgð.  

- Þegar búnaðurinn er settur aftur í, skal gengið sérstaklega úr skugga um að hlutar búnaðarins (eins og handföng úr fjölliðuefnum) sem leiða ekki, komist ekki í snertingu við hvern 

annan, til að forðast neikvæð áhrif á færibreytur sæfingar. 
- Ef lokið á hylkinu og/eða íhlut hefur verið fjarlægt á meðan á afmengunarferlinu stendur, verður að skipta um það á hylkinu fyrir sæfingu. 

 
Umbúðir 
- Hylkin ein og sér mynda ekki sæfingarhindrun og þau verður að nota ásamt sæfingarumbúðum og/eða sæfingargeymi til að tryggja sæfingarástand. 

- Umbúðaefni verður að uppfylla innlendar og alþjóðlegar viðmiðunarreglur. Enn fremur verður heilbrigðisstofnunin að samþykkja og fullgilda efnið.  

- Uppsetning, viðhald og kvörðun gufusæfis skulu vera samkvæmt kröfum heilbrigðisstofnunarinnar og verða að uppfylla kröfur ISO 17665 staðalsins.  

- Hönnun og eiginleikar gufusæfa eru mismunandi. Ávallt verður að staðfesta viðhald, lotufæribreytur og hleðslu samkvæmt leiðbeiningum frá framleiðanda sæfingarefnisins og allt þetta 
verður að uppfylla leiðbeiningar frá framleiðanda búnaðarins í hylkinu. Allt þetta skal einnig fullgilt af heilbrigðisstofnuninni. 

- Uppfylla verður innlendar tæknilýsingar ef færibreyturnar fyrir gufusæfingu í þessum tæknilýsingum eru strangari eða hófsamari en þær kröfur sem er að finna í töflunni hér að neðan.  

- Aðrar sæfingaraðgerðir hæfa mögulega betur en þær verður að fullgilda af heilbrigðisstofnuninni sjálfri. NTOC getur ekki ábyrgst eða borið neina skaðabótaábyrgð hvað þetta varðar. 
- Sjáið töfluna „Ráðlagðar færibreytur hreinsiferils afmengunar“ fyrir ráðlegt hitastig, tímalengd og þurrkunartíma.  

 
Ráðlagðar færibreytur sæfingar2 

Lotugerð Lágmarks útsetningarhitastig Lágmarkstími Lágmarks þurrkunartími 

Gufusæfing3 

Niðurskipt forlofttæmisferli  

134 °C 3 mínútur 10 mínútur 

 Meðhöndlun og flutningur 

- Mælt er með að lok hylkisins og/eða íhlutar sé fjarlægt/opnað af ítrustu varúð og aðeins eftir að viðkomandi hefur verið sett á stöðugt yfirborð. 
- Búnaðurinn sem lokar lokinu er ekki ætlaður til að taka upp hylkið. Handföng sem fest eru á lokið eru aðeins ætluð til að lyfta hylkinu úr sæfingargeymi.  
- Ef hylki er með handföngum, er mælt með að þau séu notuð til að setja hylkið í og fjarlægja það úr sæfingargeymi og/eða til að færa hylkið á tilætlaðan stað þess. 

- Hylkið og/eða íhlutir, hvort sem þeir innihalda nokkurn búnað eða ekki, eru ekki ætluð til endurvinnslu, flutnings og/eða geymslu á hvolfi eða á hliðinni.  
- Ekki má stafla hylkjunum í flutningi og geymslu innan heilbrigðisstofnunarinnar. 

 
Geymsla 
- Vörur í umbúðum skulu geymdar í hreinu og þurru umhverfi og varðar gegn meindýrum, of miklum hita og of miklum raka. 

 
Förgun 

- Ef ákveðið er að hylkinu og/eða íhlutum skuli fargað á grundvelli áðurnefndra og útlistaðra skoðunarpunkta, ber notandinn ábyrgð á eyðingu afmengaðra hylkja eftir hefðbundnum 
förgunarleiðum.   

 Endingartími hylkja og íhluta fer eftir margvíslegum þáttum, þar á meðal endurvinnsluaðferð og meðhöndlun við notkun þeirra. Af þeirri ástæðu er engin hámarksnotkun skilgreind. Reglan 
er að lok endingartíma eru ákvörðuð á grundvelli slits eða skemmda við notkun. Í kaflanum: „Skoðun og viðhald“, eru gefnar leiðbeiningar um skoðun og viðhald á hylkinu, sem og hvenær 

slit eða skemmdir teljast hafa átt sér stað og hvenær skipta skuli um hylkið. Ef notkun og viðhald eru til fyrirmyndar og rétt, gefur fullgilding NTOC4 það til kynna að óskemmt, hreint hylki 
og/eða íhlut megi endurvinna að minnsta kosti 250 sinnum. 

 - Við afhendingu eru hylkin EKKI SÆFÐ. 
- Kröfur og takmarkanir sem eiga við um búnaðinn í hylkinu eins og þeim er lýst í leiðbeiningum frá framleiðandanum, ganga ALLTAF fyrir upplýsingunum sem er að 

finna í þessum leiðbeiningum. Komi til misræmis milli þessara leiðbeininga og leiðbeininga frá framleiðanda búnaðarins í hylkinu, ganga leiðbeiningar frá 
framleiðanda búnaðarins alltaf fyrir og fyrir þetta tiltekna endurvinnslustig, verður að endurvinna búnaðinn aðgreint frá hylkinu. NTOC hefur ekki fullgilt 

leiðbeiningarnar frá framleiðanda búnaðarins í hylkinu.  
- Talnamerkingar í hylkjunum og/eða íhlutum þjóna þeim tilgangi einum að gefa til kynna rétta staðsetningu á ísetningum í hylkinu og/eða íhlutum. Þessum 

ábendingum er ekki ætlað að skera úr um stærðir ísetninga og notkun á þessum ábendingum er á þína eigin ábyrgð. 

- Búnaður skal fjarlægður úr festingunni og settur ofan á festinguna í þannig staðsetningu að hægt sé að tæma hann í afmengunarferlinu. Notandinn verður að skilja 
fyllilega að ekki er hægt að hreinsa mengaðan búnað á skilvirkan hátt þegar hann er á festingarpunktinum.  

- Ef kringumstæður gera það ómögulegt að afmenga búnaðinn Á festingunni, þannig að hann er afmengaður á meðan hann er Í festingunni, verður notandinn að 
tryggja að búnaðurinn sé sjáanlega hreinn á festingarpunktum og að öllum (for-) hreinsunarstigum hafi verið fylgt í samræmi við leiðbeiningarnar frá framleiðanda 
búnaðarins í hylkinu, áður en sæfingarferlið fer fram. 

- Ávallt skal gæta ítrustu varúðar þegar búnaður er festur í og hann fjarlægður úr hylkinu. Sér í lagi getur beittur búnaður í hylkinu skemmt festingarefnið og þannig 
getur eitthvað af festingarefninu verið áfram fast við búnaðinn. Notandinn verður að skoða búnaðinn eftir fjarlægingu til að ganga úr skugga um að ekkert 

festingarefni sitji eftir. 
- Notkun slípihreinsiefna, málmhreinsibursta eða annarra slípiefna getur valdið varanlegum skemmdum og tæringu á hylkinu.  
- Allar uppsetningar hylkja eru eingöngu til notkunar með því hylki, íhlutum og búnaði í hylkinu sem þessi uppsetning hylkja var hönnuð. Uppsetning hylkisins var 

ekki hönnuð til að vera notuð með öðrum hylkjum, íhlutum og/eða búnaði eða með hylkjum eða íhlutum sem ekki voru hönnuð af NTOC. 
 

CJD og tengdar sýkingar 
- Með tilliti til sjúklinga sem eru í áhættuhópi gagnvart Creutzfeldt-Jakobs-sjúkdómi (CJD) og tengdum sýkingum, skal ávallt fara eftir landslögum hvað varðar 

endurvinnslu á búnaði. Þetta á sérstaklega við um hinar ýmsu viðmiðunarreglur er gilda um óvirkjun prótínsýkla. Hafið einnig að leiðarljósi stefnur og 

verklagsreglur sjúkrahúss og leiðbeiningar frá framleiðendum hreinsi- og sæfingarefna og búnaðar fyrir klíníska endurvinnslu. Heilbrigðisstofnunin ber fulla 
ábyrgð. 

 - Notandinn ber ábyrgð á að fara eftir leiðbeiningum fyrir hylkið og búnaðinn í hylkinu, og þannig að tryggja að hylkið og búnaðurinn í hylkinu sé í raun hreinn/sæfður í samræmi við þær 

tæknilýsingar sem tilgreindar eru í viðkomandi leiðbeiningum.  
- Heilbrigðisstofnunin verður að koma á og viðhalda fullgildu ferli innan viðeigandi lögbundinna og alþjóðlegra staðla. Þjálfun starfsfólks og hæfni notenda innan heilbrigðisstofnunarinnar 

eru skýlaus krafa fyrir allri innleiðingu á öllum stigum endurvinnslu.  
- Fylgja verður reglum sem gefnar eru út af heilbrigðisstofnuninni og leiðbeiningum frá framleiðanda hreinsi- og sæfingarefna með tilliti til verndarráðstafana, við endurvinnslu. 
- Komi til vandamáls við notkun á hylkjunum, vinsamlegast hafið samband við NTOC eða dreifingaraðila. Afmengið vörur sem þarf að skila fyrir sendingu og útbúið afmengunaryfirlýsingu 

fyrir þær. Hvað varðar kvartanir og eftirfylgni í tengslum við búnaðinn í hylkinu, skal notandinn hafa samband við framleiðanda búnaðarins. 
- Ef notandinn verður var við alvarlegt atvik sem tengist hylkinu, verður að tilkynna það til NTOC, framleiðanda búnaðarins í hylkinu og þar til bærs stjórnvalds þess aðildarríkis þar sem 

notandinn er með staðfestu. Hægt er að tilkynna NTOC með því að hringja í símanúmerið að neðan eða á cs@ntoc.nl. 

 Lækningatæki 
 

 Einkvæmt tækisauðkenni  
 

 Magn  

 

 Dreifingaraðili  
 

 Runukóði  
 

Sameiginleg NTOC rununúmerssnið: 
- Sjö stafir: ÁÁMMXXX t.d. 2001000 

ÁÁ=ár / MM=mánuður / XXX= hækkandi númer sem byrjar á 000 

eða  
- Tíu stafir: ÁÁMM-XXXX t.d. 2001-00001 

ÁÁ=ár / MM=mánuður XXXXX= hækkandi númer sem byrjar á 00001 

